
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-20 ta' Gunju, 2006

Citazzjoni Numru. 305/2006

Avukat Dr. Mario CARUANA bhala mandatarju ta’
Frank Sampson li ghandu n-numru tal-passaport Malti
595938 u li joqghod 2842, Hollington Cres(cent),
Mississauga, Ontario, Canada, debitament awtorizzat
bis-sahha ta’ prokura tal-1 ta’ Dicembru, 2005

VS

AVUKAT GENERALI TAR-REPUBBLIKA u Direttur tar-
Registru Pubbliku

[I-Qorti:

Rat ir-Rikors mahluf imressaq fl-10 ta’ April, 2006, li bih u
ghar-ragunijiet hemm imfissrin, l-attur nomine talab i
jissewwa |-Att taz-Zwieg tal-attur minhabba li juri hazin
fejn l-istess attur kien twieled,;

Rat I-Awviz ippubblikat fil-Gazzetta tal-Gvern tad-19 ta’
Mejju, 2006, ghall-finijiet tal-artikolu 254 tal-Kodiéi Civili;

Rat li hadd ma ressaq Nota ghall-finijiet tal-imsemmi
artikolu fiz-zmien moghti mil-ligi;

Rat it-Twegiba mressqa mill-imharrkin fit-23 ta’ Mejju,
2006, li bih lagghu ghat-talbiet attri¢i billi, fl-ewwel lok,
galu li I-Avukat Generali tharrek ghal xejn ghaliex mhux il-
kuntradittur legittimu tal-pretensjonijiet tal-attur; mill-bqija,
ma joggezzjonawx ghat-talba tal-attur dwar il-bdil tal-Att
taz-Zwieg tieghu, izda jghidu li, ladarba I-imharrek ma
jantix ghall-izball li tnizzel fl-Att, m’ghandux ibati |-ispejjez
tal-kawza;

Rat I-atti kollha tal-kawza;
Semghet is-sottomissjonijiet tal-avukati tal-partijiet;

Rat id-degriet taghha tat-8 ta’ Gunju, 2006, li bih halliet il-
kawza ghas-sentenza,

Ikkunsidrat:

[lli din hija azzjoni biex issir tiswija f'Att ta’ Stat Civi_li. L-
attur irid li l-post fejn twieled, kif muri fl-Att taz-Zwieg
tieghu, ikun jagbel tassew mal-post tat-twelid tieghu;

i ghal din l|-azzjoni I-imharrkin laqghu, qgabel xejn,
b’e¢cezzjoni preliminari. F’din I-e¢¢ezzjoni huma jghidu li
l-Avukat Generali tharrek ghalxejn ghaliex m’huwiex il-
kuntradittur legittimu tal-azzjoni attrici. Qalu wkoll li ma
jmerux it-talba tal-attur, imma ma jmisshomx ibatu I-
ispejjez ghaliex l-izball ma kienx minhabba I|-imgiba tad-
dipartiment;

lIli bhala fatti_ewlenin relattivi_ ghall-kaz jirrizulta li I-attur
Francis sive Frank Sampson twieled fl-1 ta’ Mejju, 19452,

! Pag. 14 tal-process

Ir-registrazzjoni tat-twelid tieghu saret sewwasew xahar
wara fuq id-dikjarazzjoni ta’ wahda Marija armla ta’ Spiru
Demarco, li kienet in-nanna materna tal-attur, u i
iddikjarat li sahansitra kienet prezenti ghat-twelid tieghu
f'dar li kien jisimha “Lucky House”, fi Triq |-Arkata, Rahal
Gdid. L-attur izzewweg fil-knisja ta’ Portu Salvu, Valletta,
fil-5 ta’ Awissu tal-1971, u dan il-fatt gie registrat fuq talba
maghmula mill-kappillan tal-knisja fejn sar iz-zwieg, fis-27
ta’ Jannar, 1972%. L-attur emigra minn Malta u llum il-
gurnata jghix fil-Kanada®. ll-kawza nfethet fApril tal-2006;

lIli ghal dak li jirrigwarda |-konsiderazzzjonijiet ta’ dritt li
jolqtu I-kaz, ftit li xejn hemm diffikulta’ biex jinghata r-
rimedju mitlub mill-attur. Madankollu, |-ewwel haga i I-
Qorti jehtigilha tistharreg hija |-e¢¢ezzjoni preliminari tal-
imharrkin, jigifieri jekk huwiex minnu li I-imharrek Avukat
Generali tharrek ghalxejn;

llli I-msemmija e¢¢ezzjoni ghandha mis-sewwa. Fl-ewwel
lok, huwa stabilit mil-ligi® li I-Avukat Generali jidher ghall-
Gvern fdawk l-atti u I-azzjonijiet gudizzjarji li, minhabba n-
natura tat-talba, ma jkunux jistghu jigu diretti kontra xi
wiehed jew aktar mill-kapijiet tad-dipartiment tal-Gvern.
F'’kaz bhal dan, il-ligi tishag li I-Avukat Generali jkun
notifikat bl-att gudizzjarju li jkun®, imma dan biss ghall-
finijjiet ta’ notifika u biex ma jigrix li |-Gvern jaga’
kontumaci. Fil-kaz li ghandna quddiemna, ma hemm |-
ebda problema biex jigi identifikat il-kap tad-dipartiment li
jaghmel minn dawn I-Atti, u li ghalhekk huwa I-kuntradittur
legittimu tal-azzjoni attrici. Minbarra dan, il-ligi taghmilha
cara wkoll li kawza maghmula biex jissewwa Att ta’ Stat
Civili ghandha titressaq kontra d-Direttur tar-Registru
Pubbliku’;

llli ghal dawn ir-ragunijiet, il-Qorti sejra tilga’ I-ewwel
eccezzjoni u sejra tehles lill-imharrek Avukat Generali milli
jibga’ fil-kawza;

% Dok “A”, fpag. 16 tal-process
* Dok “17, fpag. 3 tal-process
® Art. 181B(2) tal-Kap 12

® Art. 181B(3) tal-Kap 12

" Art. 253(4) tal-Kap 16

lIli, ghal dak li jirrigwarda I-mertu tal-kaz, johrog ¢ar li I-
attur twieled Rahal Gdid. L-Att taz-Zwieg jghid li huwa
twieled I-Isla. Ghalhekk, johrog li zewg atti ta’ Stat Civili
jghidu hwejjeg differenti dwar I-istess persuna. Minn
hawn tohrog il-htiega ghar-rimedju li t-talba attri¢i tistenna
li [-attur jinghata;

lli I-bidla fAtti ta’ Stat Civili hija mahsuba mil-ligi kemm
ghall-benefi¢cju tal-persuna koncernata, u kif ukoll fl-
interess tat-terzi, u huwa f'dawn il-limiti li I-legislatur ried li
I-Qorti tgis talbiet ghat-tiswija jew annotazzjonijiet f'atti
bhal dawn. Ghalhekk, talba ghal bdil ta’ zball fil-post fejn
persuna tkun twieldet ghandha izjed tirnexxi meta jkun
jidher ¢ar mill-atti u provi dokumentali mressqin li hija frott
ta’ zball imwettaq x’aktarx minn taghrif |i terza persuna
tkun tat meta gie biex jigi registrat I-Att li jkun;

lIli, dejjem b’riferenza ghal dak li jolqot I-interessi ta’ terzi
ftalba ghal bidliet jew tiswijiet fl-Att ta’ Stat Civili, wiehed
irid igis kemm tali talba tolgot dawn I-interessi. Dan
jinghad ghaliex jekk kemm-il darba t-talba ma taghmel jew
iggib l-ebda hsara ghal tali interessi, allura m’ghandu jkun
hemm I-ebda diffikulta’ li I-individwu jigi akkomodat fit-
talbiet tieghu®. Ghalhekk, jekk ghat-terzi t-talba tal-attur
ma huwa mahsub li tohloq I-ebda pregudizju, it-talba tal-
attur hija immirata ghal benefi¢¢ju li jehilsu minn gaghda
ta’ inkonsistenza Ii tinsab fit-taghrif dokumentali uffi¢jali
dwaru. Fi kliem iehor, ghan-nuqgas ta’ pregudizzju tat-
terzi persuni bl-akkoljiment tat-talba attrici, hemm
beneficcju konkret ghall-istess attur jekk it-talba tieghu
tintlaga’. Dan huwa mottiv u raguni tajba bizzejjed biex I-
iiment tieghu jinghata widen. Fil-kaz tal-attur, jidher li I-
imsemmi zball qgieghed ikun ta’ hsara ghalih issa i
gieghed joqrob biex jirtira u jiehu I-pensjoni;

llli, skond l-artikolu 627 (f) tal-Kodi¢i tal-Organizzazzjoni u
Procedura Civili ta’ Malta, ¢ertifikati mahrugin mill-Uffiééju
tar-Registru Pubbliku huma prova ammissibbli bla htiega li
tingieb prova ohra dwar l|-awtenti¢ita’ taghhom. Dan
jintrabat ukoll mar-regola li r-redistri u l-estratti taghhom

® App. Civ 2.3.1994, fil-kawza fl-ismijiet John Zammit maghruf bhala John Edward
Zammit Pace vs Direttur tar-Registru Pubbliku

huma prova ta’ dak li jkun fihom, sakemm ma jintweriex il-
kuntrarju®. Issa, meta certifikat jghid haga u certifikat
iehor fl-istess Registru jghid hag'ohra, titnissel il-htiega tal-
intervent ghar-rimedju. F’dan il-kaz, id-dokument li juri I-
Att tat-Twelid tal-attur, kif diga nghad, ma ghandu jhalli |-
ebda dubju dwar kemm hija misthogqga t-talba tal-attur
f'din il-kawza. It-twelid sar fid-dar privata fejn kienu jghixu
I-§enituri tal-attur, id-dikjarazzjoni tat-twelid saret minn
nannet l-attur, li wkoll kienet prezenti fit-twelid tal-attur.
Min-naha l-ofra, it-taghrif moghti fl-Att taz-Zwieg tal-attur
(liema taghrif sa dak iz-zmien kien fakultativ, minhabba i
ma kienx ghadha dahlet fis-sehh il-ligi li tordna r-
registrazzjoni Civili ta’ zwigijiet li jsiru Malta) inghata minn
persuna — il-kappillan tal-knisja fejn saret i¢-Cerimonja taz-
zwieg — li lanqas biss kien il-persuna li uffic¢jat fic-
cerimonja. Ghalhekk, huwa evidenti li t-taghrif fl-Att tat-
Twelid tal-attur huwa taghrif u rifless ta’ fatt li wiehed aktar
ghandu joqghod fuqu mit-taghrif moghti dwar I-istess attur
fl-Att taz-Zwieg;

[lli, mill-provi mressqa, ma jirrizulta bl-ebda mod Ii I-izball
sehh bi htija tal-uffic¢jal tar-Registru. Min-naha I-ohra, I-
prova li ghall-izball fAtt ta’ Stat Civili jahti d-Direttur hija
wahda li trid issir minn min jaghmel xilja f'dan is-sens, u
tali prova trid tkun wahda fil-grad ta’ ragonevolezza
mehtiega fi proc¢edura ta’ natura éivili';

lli, ghalhekk, fin-nuggas ta’ prova f'dan ir-rigward ma
jistax jinghad b’cCertezza Ii |-imharrek jahti ghall-izball li
sar,

llli, min-naha tieghu, l|-imharrek Direttur ma ressaqgx
oppozizzjoni ghat-talba, imma, ghal-kuntrarju, jidher i
jagbel maghha;

llli fid-dawl tal-konsiderazzjonijiet li I-Qorti ghadha kemm
ghamlet, hija tqis li t-talba attrici jisthoqgilha tintlaga’;

Ghal dawn ir-ragunijiet il-Qorti geghda tiddeciedi din il-
kawza billi:

® Art. 252(1) tal-Kap 16
19 Art. 562 tal-Kap 12

Tilga’ I-ewwel eécezzjoni u tiddikjara li I-Avukat Generali
mhux il-kuntradittur legittimu tal-azzjoni attri¢i, u geghda
tehilsu milli jibqa’ fil-kawza bi spejjez ghall-attur;

Tilqa’ I-ewwel t-talba tal-attur, u filwaqt li tiddikjara li fl-
Att tat-Zwieg tieghu li jgib in-numru 177/72 taht I-
intestatura “Fejn Twieldu” b’riferenza ghall-attur hemm
zball fis-sens li I-post tat-twelid tieghu huwa muri xort'ohra
minn kif kellu jkun, tordna li I-kelma “Senglea” tinbidel bil-
kelma “Paola’;

Tordna wkoll, ghall-finijiet tal-artikolu 256 tal-Kodici Civili,
li I-imharrek Direttur tar-Registru Pubbliku jigi notifikat
b’kopja vera ta’ din is-sentenza u li, fiz-zmien imsemmi
minn dak l-artikolu, jaghmel it-tibdil ordnat bis-sahha ta’
din is-sentenza fl-imsemmi Att taz-Zwieg tal-attur; u

Billi ma ntweriex li |-imharrek jahti ghall-izball indikat,
tordna li l-ispejjez tal-kawza jithallsu mill-attur.

Moqrija

< Sentenza Finali >

